
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TISA 
 

Kikao cha Sita    –   Tarehe  14 Februari, 2018. 
Kikao Kitaanza Saa 3.00 (Tatu) Asubuhi 

na Dua itasomwa. 
 
      

I. HATI ZA KUWASILISHA MEZANI: 
 
 
Mwenyekiti wa Kamati ya Kusimamia Ofisi za Viongozi Wakuu wa 
Kitaifa: 

 
Hotuba ya kuwasilisha Ripoti ya Kamati ya Kusimamia Ofisi za Viongozi 
Wakuu wa Kitaifa ya mwaka 2017/2018.  
 
 

II. MASWALI: 
 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

  
43. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Serikali za Mitaa na Idara Maalum za 
SMZ: 

                                
Chuo cha Mafunzo kipo katika harakati za ujenzi wa jengo la 
ghorofa moja kwa ajili ya urekebishaji tabia kwa wanafunzi 
na watoto, fedha ambazo zinatoka Serikalini. Hadi kufikia 
mwezi wa Mei, 2017 jengo hilo lilishafikia hatua ya 
kusimamishwa nguzo za ghorofa. 

(a) Je, gharama halisi za ujenzi huo ni kiasi gani  na ni 
kiasi gani cha fedha kinahitajika hadi kukamilika 
kwake. 

 
(b) Je, ujenzi huo utachukua muda gani na sasa hivi 

umefikia hatua gani. 
 

(c) Je, baada ya kukamilika ujenzi huo, ni wanafunzi na 
watoto wangapi watakaohudumiwa katika jengo hilo. 

                                                                                                                                                                                                                                                                                                                                                           
 

 
Wizara ya Habari, Utalii, Utamaduni na Michezo: 

 
17. MHESHIMIWA SULEIMAN SARAHANI SAID (Jimbo la 

Chake Chake) - Atamuuliza Mheshimwia Waziri wa Habari, 
Utalii, Utamaduni na Michezo: 

 
Katika maeneo mengi ya kitalii na kihistoria, inaonekana 
haujawekwa umakini wa kukusanya mapato na kuyatilia 
mkazo maeneo ambayo hayajapata umaarufu na badala 
yake tumekwamia katika maeneo maarufu tu.  

 
(a) Je, katika vyanzo vya utalii na maeneo ya historia 

ambayo wanakwenda wageni na wenyeji kutembelea, 
kuna mabuku ya wageni na risiti za malipo 
zinazotambulika  na Serikali. 

 
(b) Sekta ya utalii imejikita zaidi kwa vyanzo vya mapato 

katika mahoteli lakini katika sekta ya utamaduni 
haionekani kuwa na vyanzo vya mapato, kwanini 
sekta hii ya utamaduni haikuboreshwa kimapato. 

 
(c) Ni TV gani ambazo zinarusha matangazo ya kipindi 

maalum cha utalii wetu Zanzibar ili kuonesha vyanzo 
vyetu vya utalii na maeneo ya kihistoria Unguja na 
Pemba ili kuitangaza Zanzibar. 

Wizara ya Afya: 
 

41. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Afya: 

 
Kwa kuwa Wizara ya Afya imeshawaajiri vijana ambao 
walifanya usaili kwa upande wa Unguja na Pemba. Hata 
hivyo, hadi zoezi la kuwaajiri vijana hao kwa upande wa 
Pemba linaendelea taratibu sana pamoja na kwamba kuna 
upungufu mkubwa wa wafanyakazi Pemba ambapo kwenye 
uwekaji wa jiwe la msingi wa kituo cha Afya cha Sizini 
ilielezwa kwamba kitahitaji wafanyakazi 14 wenye fani 
tofauti. 

 
(a) Je, ni lini Serikali itakamilisha utaratibu wa ajira kwa 

vijana hao. 
 

(b) Je, ni idadi gani ya vijana ambao wanatarajiwa 
kuajiriwa kwa Pemba mara hii. 

 
(c) Je ni lini Serikali itazirejesha nafasi za ajira 25 

ambazo zilifutwa kwa upande wa Pemba mwaka jana. 
  

 
Wizara ya Ujenzi, Mawasiliano na Usafirishaji: 

 
23. MHESHIMIWA MACHANO OTHMAN SAID (Jimbo la 

Mfenesini) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Katika kuimarisha maisha ya wakulima hasa vijijini, Serikali 
ya Jamhuri ya Muungano wa Tanzania na Serikali ya 
Mapinduzi ya Zanzibar walianzisha ujenzi wa barabara na 
masoko kupitia mradi wa MIVARF.  Hata hivyo, kwa bahati 
mbaya barabara hizo zimejengwa chini ya kiwango na 
kusababisha kuharibika kwa haraka sana. 

 
(a) Kwa kuwa barabara ya Mwakaje – Mwachealale hadi 

Bumbwisudi imeharibika vibaya, ni lini barabara hiyo 
itafanyiwa matengenezo na ni taasisi gani 
inayowajibika kufanya matengenezo hayo. 

 
(b) Wananchi wa maeneo hayo wakati wa ujenzi wa 

barabara hiyo, mazao yao yaling’olewa kupitisha 
ujenzi huo na baadhi wamelipwa, je, waliobaki 
watalipwa lini. 

(c) Ni sababu gani zilizopelekea barabara hizo 
kuchelewa kukabidhiwa kwa Wizara ya Ujenzi, 
Mawasiliano na Usafirishaji. 

 
 

Wizara ya Elimu na Mafunzo ya Amali: 
 

15. MHESHIMIWA SULEIMAN SARAHANI SAID (Jimbo la 
Chake Chake) - Atamuuliza Mheshimiwa Waziri wa Elimu na 
Mafunzo ya Amali: 

 
Serikali ya Mapinduzi ya Zanzibar kwa makusudi iliamua 
kujenga skuli za kisasa za Sekondari kila Wilaya ya Zanzibar  
ili kurahisisha upatikanaji wa elimu.  Lakini skuli hizo kila 
moja inaendeleza masomo yake kwa mujibu wa taratibu 
zilizowekwa katika skuli hizo ambazo zilijengwa kwa 
madhumuni maalum na pia zilitakiwa kuwa na ukaribu katika 
uangalizi kwa taaluma zilizowekwa. 

 
(a) Je, Serikali inaziangaliaje skuli hizo kwa ukaribu wake 

kiusafi wa majengo na taaluma zinazotolewa na 
walimu. 

 
(b) Kwa kuwa skuli hizi zimejengwa kwa madhumuni 

maalum ya kitaaluma, je, Serikali inazikagua na 
kuonesha skuli gani bora kwa kila mwaka kimasomo 
na usafi. 

 
(c) Je, kuna zawadi, shukurani au pongezi zozote 

zinazotolewa kwa walimu ambao wamefanya vizuri 
katika skuli zao. 

 
 

III. HOJA ZA KAMATI: 
 
Mwenyekiti wa Kamati ya Kusimamia Ofisi za Viongozi Wakuu wa 
Kitaifa: 

  
Ripoti ya Kamati ya Kusimamia Ofisi za Viongozi Wakuu wa Kitaifa ya 
mwaka 2017/2018.  

 
 
 
 

Zanzibar,                   (Raya Issa Msellem) 
14  Februari, 2018.                  KATIBU WA BARAZA. 


